
Vendim i Këshillit të Mediave të Shkruara të Kosovës ndaj 

ankesës së KoSSeV kundër Agjencionit të lajmeve Kosova 

Press 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e 

Portalit të lajmeve KoSSeV kundër Agjencionit të lajmeve 

Kosova Press lidhur me artikullin “Zbulohet dokumenti që 

kërkon nga serbet të mos blejnë ushqime nga shqiptarët” 

publikuar më 26 qershor 2019, dhe mori këtë: 

 

 

 

 

 

 

                      V E N D I M  

  

 

 

- Ankesa miratohet.  

 

 

 



 

 

 

 

A R S Y E T I M I 

 

 

 

Ankuesi pretendon që media përmes artikullit të lartëcekur 

ka publikuar një dokument i cili  një ditë më parë ka qenë 

i publikuar në KoSSeV dhe se dokumenti është pronësi e 

tyre. Tutje ankesa dëshmon që media në fjalë nuk ka leje 

nga ankuesi për publikimin e shkrimeve të tyre pa e cekur 

burimin me çka kanë shkel edhe Kreun XI (Të drejtat e 

autorit) të Kodit të Mediave të Shkruara. 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

Ankuesi ka të drejtën e plotë që të mbrojë shkrimet e tij 

dhe rrjedhimisht Ligji por edhe Kodi i Mediave të Shkruara 

në Kreun XI (Të drejtat e autorit) ka paraparë që media 

duhet të marr leje për të ripublikuar një shkrim autorial 

të një media tjetër. 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


